An Fhoghraíocht
p leathan agus p caol (A)

[bookmark: _GoBack]Léigh na focail seo a leanas. An dtosaíonn siad le p leathan nó p caol? Scríobh p leathan nó p caol sa spás cuí. Léigh amach os ard iad le do pháirtnéir. 

Pól			________________________
Péinteáil		________________________
Pádraig		________________________
pingin			________________________
pictiúr			________________________
Polainnis		________________________

Cén p? 

Léigh amach an liosta d’fhocail atá agat do do pháirtnéir. Dírigh ar fhuaimniú an p. Ansin, léifidh do pháirtnéir amach liosta d’fhocail a thosaíonn le p. Éist go géar leis. Beidh ort na focail a scríobh sa cholún cuí, p leathan nó p caol. Bain úsáid as an bhfoclóir a clúdaíodh in Aonad 7: Scileanna agus Buanna má bhíonn deacracht cumarsáide agat. Mar shampla: An bhféadfá ‘post’ a litriú?  

Liosta le scríobh sa bhosca

An Fhoghraíocht
p leathan agus p caol? (B)

Léigh na focail seo a leanas. An dtosaíonn siad le p leathan nó p caol? Scríobh p leathan nó p caol sa spás cuí. Léigh amach os ard iad le do pháirtnéir. 

Pól			________________________
Péinteáil		________________________
Pádraig		________________________
pingin			________________________
pictiúr			________________________
Polainnis		________________________

Cén p? 

Léifidh do pháirtnéir amach liosta d’fhocail a thosaíonn le p. Éist go géar leis. Beidh ort na focail a scríobh sa cholún cuí, p leathan nó p caol. Bain úsáid as an bhfoclóir a clúdaíodh in Aonad 7: Scileanna agus buanna má bhíonn deacracht cumarsáide agat. Mar shampla: An bhféadfá ‘post’ a litriú?  Ansin, léigh amach an liosta d’fhocail atá agat do do pháirtnéir. Dírigh ar fhuaimniú an p. 

Liosta le léamh
Peadar
pas
peil
polaiteoir
punt
Portaingéalach
Peiriú
An Fhoghraíocht
b leathan agus b caol 

Léigh na focail seo a leanas amach os ard le do pháirtnéir agus scríobh sa cholún cuí iad. Ansin, léigh amach os ard arís iad, colún ar cholún agus duine ar dhuine. 

An féidir leat smaoineamh ar aon fhocal eile atá ar eolas agat ina bhfuil b leathan nó b caol? Scríobh amach liosta de na focail. 

An Fhoghraíocht
b leathan agus b caol 

Léigh na focail seo a leanas amach os ard le do pháirtnéir agus scríobh sa cholún cuí iad. Ansin, léigh amach os ard arís iad, colún ar cholún agus duine ar dhuine. 

An féidir leat smaoineamh ar aon fhocal eile atá ar eolas agat ina bhfuil b leathan nó b caol? Scríobh amach liosta de na focail. 

Treoracha don mhúinteoir


An Fhoghraíocht						 Foghraíocht
p leathan agus p caol		  	


Le múineadh

An difríocht atá idir p leathan agus p caol agus idir b leathan agus b caol san fhoghraíocht


Moltaí

1. Abair leis an rang éisteacht leis an nguth sa mhír (nó leat féin) ag rá na bhfocal seo a leanas: 
	
	post, páirtaimseartha, pá, páirc, páiste, pósta 

· Abair leo éisteacht arís agus na focail a rá i ndiaidh an ghutha sa mhír (nó i do dhiaidhse). Scríobh na focail ar an gclár, ar thréshoilseán nó oscail an sleamhnán p leathan agus p caol sa taispeántas PowerPoint Gníomhaíochtaí Foghraíochta mar thacaíocht más gá. 

· Abair leo éisteacht anois leis an liosta focal seo a leanas: 
	
	peann, pictiúrlann, pian, pictiúr,  

· Abair leo éisteacht arís agus na focail a rá i ndiaidh an ghutha sa mhír (nó i do dhiaidhse). Cad a thugann siad faoi deara faoin dá liosta? 

· An gcloiseann siad an difríocht idir an p leathan agus an p caol? Muna dtugann, abair focal dar tús p leathan agus p caol arís agus mínigh an difríocht dóibh. 

· Nuair atá tú sásta go dtuigeann siad an difríocht idir p leathan agus p caol, roinn an rang i mbeirteanna. Tabhair cóip den bhileog An Fhoghraíocht - p leathan agus p caol (A) d’fhoghlaimeoir amháin agus cóip den bhileog An Fhoghraíocht - p leathan agus p caol (B) don fhoghlaimeoir eile i ngach grúpa. 

· Mínigh na treoracha a bhaineann leis an ngníomhaíocht dóibh. Beidh orthu an liosta focal a léamh amach os ard leis an duine in aice leo agus beidh orthu p leathan agus p caol a scríobh san áit chuí. 

· Téigh timpeall an ranga ag éisteacht leo fad is atá siad i mbun na gníomhaíochta. Ceartaigh aon bhotúin a thugann tú faoi deara. 

· Ceartaigh an ghníomhaíocht trí iarraidh ar fhoghlaimeoirí éagsúla focal ón liosta a léamh amach, ag cur béime ar an bhfuaimniú ceart. 

· Ansin, mínigh na treoracha a bhaineann leis an gcéad ghníomhaíocht eile do na foghlaimeoirí. Léifidh Duine A amach an liosta focal atá aige a thosaíonn le p do Dhuine B, ag díriú ar fhuaimniú an p. Beidh ar Dhuine B na focail a scríobh sa cholún cuí ar a bhileog ag brath ar an p leathan agus p caol atá ann. Ansin, léifidh Duine B amach a liosta focal féin a thosaíonn le p.  Beidh ar Dhuine A na focail a scríobh sa cholún cuí ar a bhileog, ag brath ar p leathan nó p caol. Beidh orthu beirt úsáid a bhaint as an bhfoclóir a clúdaíodh i dTopaic 7: Scileanna agus Buanna (Deacrachtaí Cumarsáide) má bhíonn deacracht cumarsáide acu. Mar shampla: An bhféadfá ‘post’ a litriú? 

· Téigh timpeall an ranga fad is atá na foghlaimeoirí i mbun na gníomhaíochta. Éist go géar leo agus ceartaigh aon bhotúin a thugann tú faoi deara, go háirithe ó thaobh na foghraíochta de. 

· Ceartaigh an ghníomhaíocht trí iarraidh ar fhoghlaimeoirí éagsúla na focail a thosaíonn le p leathan a léamh amach ar dtús agus ansin na focail a thosaíonn le p caol. 

· Déan an cleachtadh céanna leis an liosta focal ina bhfuil b leathan: 
	
	banc, buan, obair 

· Déan cleachtadh mar an gcéanna leis an liosta focal ina bhfuil b caol: 

	oibríonn, bliain, bí, Béarla, ar chor ar bith 

· Scríobh na focail ar an gclár, ar thréshoilseán nó oscail an sleamhnán b leathan agus b caol taispeántas PowerPoint Gníomhaíochtaí Foghraíochta mar thacaíocht más gá. 

· An gcloiseann na foghlaimeoirí an difríocht idir an b leathan agus an b caol? 

· Déan cleachtadh ar na focail uair amháin eile leis na foghlaimeoirí. Iarr ar gach foghlaimeoir ceann de na focail ón liosta a léamh amach os ard agus beidh ar na foghlaimeoirí eile sa rang b leathan nó b caol a rá. Lean ar aghaidh timpeall an ranga leis an nós seo, go dtí go mbeidh cleachtadh déanta ag gach foghlaimeoir. Má bhíonn deacracht ag éinne, téigh siar arís ar an difríocht idir an dá fhuaim. 

· Ansin, tabhair cóip den bhileog An Fhoghraíocht - b leathan agus b caol do gach foghlaimeoir. 

· Roinn an rang i mbeirteanna. Mínigh na treoracha atá ag barr na bileoige dóibh. Tá liosta focal le b leathan agus b caol iontu ar an mbileog. Caithfidh na foghlaimeoirí na focail a léamh amach os ard leis an duine in aice leo. Ansin, scríobhfaidh siad na focail sna colúin chuí ag brath ar an b leathan nó b caol atá ann. Ansin, léifidh foghlaimeoir amháin amach an liosta focal le b leathan os ard agus léifidh an foghlaimeoir eile an liosta focal atá aigesean le b caol. Athróidh siad róil ansin agus léifidh siad beirt an liosta nár léigh siad amach cheana. 

· Téigh timpeall an ranga ag éisteacht leo agus ceartaigh aon bhotúin a thugann tú faoi deara. 

· Ceartaigh an ghníomhaíocht trí iarraidh ar fhoghlaimeoirí éagsúla na focail sa chéad cholún, b leathan a léamh amach agus ansin na focail sa dara colún b caol. 

· Ansin, iarr orthu tabhairt faoin dara ceist ar an mbileog: An féidir leat smaoineamh ar aon fhocal eile atá ar eolas agat ina bhfuil b leathan nó b caol? Scríobh amach liosta de na focail. Is féidir leat iarraidh orthu an tasc seo a dhéanamh i mbeirteanna nó mar obair ghrúpa don rang. 


Moltar na gníomhaíochtaí seo a nascadh leis an mbileog Ionad oibre (Labhairt). 
Script
1. post, páirtaimseartha, pá, páirc, páiste, pósta 
2. post, páirtaimseartha, pá, páirc, páiste, pósta 
3. peann, pictiúrlann, pian 
4. peann, pictiúrlann, pian 
5. banc, buan, obair 
6. banc, buan, obair 
7. oibríonn, bliain, bí, Béarla, ar chor ar bith 
8. oibríonn, bliain, bí, Béarla, ar chor ar bith 

